
Manningarfeløg fara 
at samráðast saman

Vilmund Jacobsen

Tá Ferðavinnustevna 
verður í Kongshøll á 
Vestaru Bryggju í Havn 
hin 20. mars, verður ein 
kapasitur innan ferða­
vinnuøkið við. Talan er 
um Patrick Delaney, sum 
sambært industry.fo í dag 
er víðagitin innan MICE 
(Meetings, Incentives, 
Conferences og Exhi­
bitions).

Patrick Delaney ferð­
ast í dag kring heimin at 
halda fyrilestrar og skeið 
um MICE.

Hann er útbúgvin í tí, 
sum verður rópt “hospi­
tality management” 
á Dublin Institute of 
Technology. 

- Patrick hevur starvast 

á hotellum í Írlandi og 
Kanada, og eisini hevur 
hann starvast sum 
sølu-og marknaðar­
stjóri fyri eitt 5 stjørnað 
luksus hotelbrand í Ír­
landi. Hann hevur eisini 
starvast fyri írska ferða­
ráðið í 11 ár í USA, har 
hann stóð á odda fyri sølu 
og marknaðarføring.

Í Vinnuhúsinum vita 
tey at siga, at Patrick 
Delaney í 1993 stovnaði 
fyritøkuna, sum í dag 
verður nevnd Ovation 
Global DMC, saman við 
Pádraic Gilligan. 

- Í 2007 var fyritøkan 
latin í hendurnar hjá 
MCI Group og hevur í dag 
skrivstovur kring allan 
heim.

Lagt verður aftrat, 

at Patrick Delaney og 
Pádraic Gilligan í dag 
hava fyritøkuna SoolNua, 
sum er ein MICE-stova, 
ið hjálpir ferðamálum, 
hotellum og øðrum við 
strategi, marknaðarførslu 
og venjing við støði í 
teirra serkunnleika og 
leiðandi leikluti á øki­
num.

- Patrick Delaney 
hevur fingið nógvar 
heiðurslønir fyri sítt 
arbeiði og er ein umbiðin 
fyrilestrahaldari, og 
Ferðavinnufelagið er sera 
fegið um, at hann verður 
við á Ferðavinnustevnuni 
í Kongshøll.

SJÚRÐUR HUGLEIÐIR: 
Tá pensjónistarnir 
hittast í Blákolluni á 
Oyri mánakvøldið hin 2. 
mars klokkan 19, fer 
Sjúrður Ferjá at hugleiða 
um føroyskan dans.

Oddamaðurin innan MICE-ferðavinnu 
verður við á Ferðavinnustevnuni í 
Kongshøll á Vestaru Bryggju í Havn

Kapasitetur verður við 
á Ferðavinnustevnuni

Vilmund Jacobsen

Týsdagin hin 3. mars 
fara manningarfeløgini, 
Føroya Skipara-og 
Navigatørfelag, Maskin­
meistarafelagið og Før­
oya Fiskimannafelag 
øðrumegin og Føroya 
Reiðarafelag hinumegin, 
at handa hvørjum øðrum 
síni sáttmálakrøv. 

Á fundi, sum var mill­
um partarnar seinasta 
hósdag, varð avgjørt, at 
partarnir hittast aftur hin 
3. mars at handa hvørjum 
øðrum sáttmálakrøv. 
Sáttmálin er uppsagdur 
og fer úr gildi hin 1. apríl 

í ár. Tá skal ein nýggjur 
sáttmáli fyriliggja millum 
partarnar. 

Talan er um felags­
samráðingar, sum merkir, 
at manningarfeløgini 
samráðast undir einum 
við Føroya Reiðarafelag. 
Feløgini royndu henda 
leistin til seinastu sam­
ráðingar, og partarnir 
eru samdir um at royna 
henda leistin aftur hesa­
ferð. 

Tá krøvini verða 
handað, verður dagfest­
ing sett á nakrar dagar, 
har samráðingarnar 
skulu fara fram.

Freistin at keypa fýra nýggjar 
skúrar í Leirvík er 15. januar

Stórur áhugi er fyri 
aliráðstevnuni, sum 
verður fríggjadagin 
28. februar. Stevnan 
er fullteknað, og fleiri 
enn 400 fólk hava 
teknað luttøku.

Fiskiflotin 
hevur ligið 
fyri veður

Vilmund Jacobsen

Fríggjadagin vóru bara 
tvey ísfiskalínuskip til 
fiskiskap undir Føroyum. 
Annað skipið landar i 
dag, og hitt landar helst 
seinni í vikuni. Bæði 
línuskipini fáa mest 
av toski og longu.
- Streymurin verður 
hampiligur í vikuni, og 
veðurforsagnirnar eru á 
einari leið. Tí vænta vit, 
at fleiri línuskip loysa 
teir næstu dagarnar.
Øll frystilínuskipini 
- uttan eitt - eru 
til fiskiskap. Fýra 
fiska í íslendskum 
sjógvi, og tvey fiska 
undir Føroyum.
Um útlitini til 
útróður vita tey á 
Fiskamarknaði Føroya 
at siga, at streymurin 
verður brúkiligur, 
- Vit vænta nógvan 
útróður í vikuni.
Tað er sjáldan, at allir 
partrolararnir liggja 
við bryggju, men tað 
gjørdu teir sambært 
Fiskamarknaði Føroya 
fríggjadagin.
Síðan er veðrið batnað, 
og væntandi er, at 
fleiri skip hava loyst.
Men, tað vóru ikki 
bara partrolararnir, 
sum lógu í endanum 
av seinastu viku. 
Tað gjørdu allir 
djúpvatnstrolararnir og 
teir smáu trolbátarnir 
eisini. Skipini fara út 
aftur, tá veðrið batnar.
Trý garnaskip fiska 
svartkalva, og 
fiskiskapurin er 
heldur frægari nú.
- Væntandi er, at øll 
garnaskipini koma inn at 
landa síðst í hesi vikuni, 
verður lagt aftrat.

Sáttmálin millum partarnar 
er uppsagdur og fer úr 
gildi hin 1. apríl í ár


